
Shri Ganeshakundatirtha Stotram

ஶ்ரீக³ணேஶகுண்ட³தீர்த²ஸ்தோத்ரம்

॥ஶ்ரீக³ணேஶாய நம:॥
ப்³ரஹ்மோவாச ।
நமாமி தீர்த²ம் க³ணநாயகஸ்ய க³ணேஶகுண்ட³ம் க³ணநாதிக³ம் ச ।
அநந்ததீர்த²ப்ரப⁴வம் புராணம் ஸம்ஸேவிநாம் ப்³ரஹ்மப்ரத³ம் நிஜாத்ம்யம் ॥ 2॥
அபே⁴த³பே⁴தா³தி³விஹீநரூபம் சதுஷ்பத³ம் பஞ்சமமாத்³யபூ⁴தம் ।
க³ணேஶமாயாக்ரு’தத்³ரு’ஶ்யபா⁴வம் நமாமி கைவல்யக⁴நம் பரேஷாம் ॥ 3॥
ப⁴வத்ப்ரஸூதம் ச துரீயமாத்ம்யம் ப⁴வேத³ரூபம் கில தீர்த²காநாம் ।
அஹம் விஶுத்³தோ⁴ऽபி ச த³ர்ஶநேநாऽப⁴வம் க்ரு’தப்³ரஹ்மகமண்ட³லுஸ்த²ம் ॥ 4॥
ததே³வ த்ரைகு³ண்யமயம் ப³பூ⁴வ பா⁴கீ³ரதீ²ஸ்த²ம் ரவிஜாமயம் ச ।
ஸரஸ்வதீஸ்த²ம் ச தத: ப்ரஸூதா:ஸரித்ஸமூஹா பு⁴வநேஷு ஸம்ஸ்தா:²॥ 5॥
ஸ்நாநேந பாபம் விநிஹத்ய ஸர்வா நத்³யோ நராணாமத² பாபயுக்தா: ।
நித்யம் ஜலே தே விநிமஜ்ய ஶுத்³தா⁴ ஆயாந்தி ஸ்வஸ்தா²நமகா⁴பஹாரி ॥ 6॥
ப்ரயாக³தீர்தே² மரணேந ஜந்துர்மநீஷிதம் தீர்த²வரே லபே⁴த்³வை ।
தவாவலோகேந க³ணேஶகுண்ட³ ததே³வ ஸத்³யோ லப⁴தே ஸக்ரு’ச்சேத் ॥ 7॥
வாச: பரம் தே ஜலபி³ந்து³ஜேऽஹம் ஸ்பர்ஶே ப⁴வம் கிம் ப்ரவதா³மி புண்யம் ।
ஸாக்ஷாத்³க³ணேஶாங்குஶகா⁴தஜம் தந்நமாமி குண்ட³ம் க³ணநாயகஸ்ய ॥ 8॥
த⁴ந்யோऽஹமேவம் தவ த³ர்ஶநேந ஸ்பர்ஶேந தோயஸ்ய நிமஜ்ஜநேந ।
தோயே ததா² தே ச மஹாநுபா⁴வம் ப்³ரஹ்மைவ துஷ்டம் ச நமோ நமஸ்தே ॥ 9॥
த்வதீ³யதீரே மரணம் வரிஷ்ட²ம் ஸுமங்க³ளம் ப்³ரஹ்மமயப்ரத³ம் தத் ।
விநா ஶ்ரமேணைவ நரா லப⁴ந்தே ஶுகாதி³காநாம் பத³மத்ர சித்ரம் ॥ 10॥
த்வத்தோயஜஸ்ப்ரு’ஷ்டிரஹோ மமாஸ்து ஸ்நாநம் து பாநம் ச ஸதா³வலோக: ।
கிம் வர்ணயாம்யேவ க³ணேஶகுண்ட³ஸ்வல்பஜ்ஞபா⁴வாத்து நமோ நமஸ்தே ॥ 11॥
(ப²லஶ்ருதி:)
ப்⁴ரு’ஶுண்ட்³யுவாச ।
ஸ்தோத்ரம் க³ணேஶகுண்ட³ஸ்ய ய: படி²ஷ்யதி மாநவ: ।
பு⁴க்திம் முக்திம் லபே⁴த் ஸோऽபி ஶ்ரத்³த⁴யா ப்³ரஹ்மபூ⁴யகம் ॥ 12॥

இத³ம் ப்³ரஹ்மக்ரு’தம் ஸ்தோத்ரம் ஸர்வஸித்³தி⁴ப்ரதா³யகம் ।
யத்ர குத்ர ஸ்தி²தாயாபி ப⁴க்த்யா ப⁴வதி பாட²த:॥ 13॥
ப்³ரஹ்மா ததோ க³ணேஶாநம் ஜகா³ம ஹர்ஷஸம்யுத: ।
பூஜ்ய ஸ்துத்வா மஹேஶாநா: ப்ரத³க்ஷிணபரோऽப⁴வத் ॥ 14॥
பாத³ஸ்பர்ஶேந தஸ்யாபி கமண்ட³லுஜலைர்யுத: ।
ந்யுப்³ஜதாமக³மத்தத்ர நதீ³ தஸ்மாத³ஜாயத ॥ 15॥
தத: ப்ரணம்ய விக்⁴நேஶம் யோக³மாயாஸமந்வித: ।
ஸரிதம் தாம் சகர்ஷாऽஸௌ புநர்ப்³ரஹ்மா கமண்ட³லௌ ॥ 16॥
ஜகா³த³ க³ணராஜஶ்ச ததஸ்தம் ஹர்ஷஸம்யுத: ।
மா க்³ரு’ஹ்ணீஷ்வ விதா⁴தஸ்த்வம் ஸர்வதீர்த²மயீம் நதீ³ம் ॥ 17॥
மம ஸேவார்த²மத்யந்தலாலஸா நித்யமாப⁴ஜேத் ।
மதி³ச்ச²யா நதீ³ ஜாதா மத்க்ஷேத்ரே ஸர்வபாவநீ ॥ 18॥
ததஸ்தம் ப்ரணதோ பூ⁴த்வா ப்³ரஹ்மா ஶோகஸமந்வித: ।
ஜகா³த³ தீர்த²ஹீநோऽஹம் ப⁴விஷ்யமி க³ஜாநந ॥ 19॥
இதி ஶ்ரீக³ணேஶகுண்ட³தீர்த²ஸ்தோத்ரம் ஸம்பூர்ணம் ॥
-॥முத்³க³லபுராணம் ஷஷ்ட: க²ண்ட:³ । அத்⁴யாய: 24 । 6.24 2-19॥
- .. mudgalapurANaM ShaShTaH khaNDaH . adhyAyaH 24 . 6.24 2-19..

